Kraftutvalet, sak 26/08


Kravsortering         
Utdrag av revisjonsdokument 30.3.2006 og stortingsproposisjonane for konsesjonssakene 1956 - 1963
Ståvatn til Hyljelihyl med overføringar, inkl. Langesæ og Førsvatn 

Statskrafts eigne sikrings- og kvalitetsrutinar:
· Opprydding/oppussing ved Kjelavatn 

· Damanlegg ved Kjela og Ståvatn. 

· Gitter tunnelinntak i Bordalsvatn

· Lekkasje i tverrslag nordenden av Førsvatn 

· Tilbakeføring av anleggsveg 

· Oppussing og tilbakeføring av anleggsveg Prestegard – Åmot. 

· Betre landskapstilpassing av området rundt Flothyl

Naturforvaltningstiltak, etter pålegg frå FM eller DN:
· Bruk/istandsetting av gammal veg som sykkelveg frå Haukeli til Røldal

· Gangveg ved Flothyl mellom vatnet og E 134

Landskapsmessige tiltak, etter pålegg frå NVE: 

· Badeplass ved Bordalsvatn
· Tersklar i Kjelaåi

· Terskelhøgde Vågslidvatn

· Betre terskel ved Flothyl

Andre krav:

· Båtdrag og båtnaust i Kjela, ved Førsvatn og Bordalsvatn

· Veg/tilkomst Havradalen, Saulandshytta, Førsvatn (snuplass), øy i Bjorendshylen, kryssing av åa frå Langesæ bru

· Bruk av båt i Førsvatn (merking av grunnar med vidare)

· Vassforsyning Tyrvelid vassverk og i Haukeliområdet (grunnvatn)

Reguleringsreglement:

· Sommarnedtapping fleire vatn

Miljøfond: 
· Ørekyt

· Villreintrekk mot Bordalstangen

Langeidvatn med overføringar til Grungevatn
Statskrafts eigne sikrings- og kvalitetsrutinar:
· Opprydding i passasje mellom Dokktjønn og Langeidvatn

· Bratte skråningar i kanal frå Gurivatn

· Skrot i kanal frå Gurivatn
· Røter og kvist i Vraangevatn 
Naturforvaltningstiltak: 

· Endring av pålegg om utsetting av fisk i Langeidvatn
· Turveg Haukeli – Edland

· Tilkomst til vasstrengen Tallaksbu – Flothyl med vidare

Landskapsmessige tiltak (NVE):

· Konsekvensvurdering ved terskelbygging oppover til Flothyl

· Nye tersklar ved Tallaksbru og vestover

· Kulpar/fiskeplassar mellom Edland og Tallaksbru

· Tersklar ved Haukeli ysteri og ved Velemoen camping

Attgroing/sedimentering:

· Vraangevatn, Tveitevatn og Grungevatn

Endra regulering:

· Minstevassføring frå Gurivatn

· Minstevassføring frå Venemo

· Auka minstevassføring mellom Hyljelihylen og Tveitevatn/Grungevatn

Andre krav:

· Tilkomst og bruk av båt i Langeidvatn

· Bru mellom Kvervesjåtjønna og Langeidvatn

Songa med overføringar, Bitdalsvatn og Kvikkevatn

Statskrafts eigne sikrings- og kvalitetsrutinar:

· Lekkasje frå Urdbøtjønni ut i ura ved Arabygdi

· Plukking av store steinar i massetak ved Songa

· Rekved i Songamagasinet

· Manglande opprydding i terrenget i Songaområdet

Naturforvaltningstiltak: 

· Skjerm og badeplass ved Myllarheimen

Landskapsmessige tiltak (NVE):

· Terskel ved Songabrua og ved eit kvirkje ved Reinvaet

Andre krav:

· Songavegen, bompengeordning

· Vedlikehald Bitdalsvegen

· Ferdsel på isen og med båt på Songa. Merking av løyper og grunnar og skjer

Totak med Venemo, Våmarvatn og Vinjevatn

Statskrafts eigne sikrings- og kvalitetsrutinar:

· Reinsk av strendene langs Totak

· Tippen ved Vinje kraftstasjon

· Erosjon langs kyrkjelandet i Raulandsgrend

· Problem med utgraving av grusterskel under Leirli bru i Åmot

· Erosjon mellom Sondrisland og Sandnes i Vinjevatn

· Utvasking av veg langs Våmarvatn til Klingland

· Informasjonstavler og skilt ved Totak

· Informasjon om vasstanden i Vinjevatn og Totak

Naturforvaltningstiltak: 

· Badeplass og friluftsområde ved Sandane, Totak

· Utbetring av badeplass og friluftsområde i Tansosen, med toalettanlegg

· Ny badeplass i Berdalsåi

· Oppstelling av badeplass ved Sandnes i Vinjevatn

· Utsetting av fisk i Venemo

· Tilrettelegging for fiske i Totak, på alle reguleringshøgder

Kulturminne:

· Registrering av kulturminne langs Totak

· Registrering av kulturminne langs Vinjevatn

· Sikring og merking av kulturminne frå fløtinga

Landskapsmessige tiltak (NVE):

· Terskelbygging/miljøbasert vassføring i Åmot tilsvarande Mosåi mellom Byrtevatn og Mo

· Terskel ved Hovdestadmogen i Åmot

· Tersklar mellom Åmot og Gøytilstøylen

· Tiltak mot erosjon langs kyrkjelandet i Totak

· Tiltak mot erosjon ved Vinjevatn

· Tiltak mot utvasking av veg langs Våmarvatn

Endra regulering:

· Krav om minstevassføring og reinsk av elveløpet frå Venemo dam
· Krav om minstevassføring i Tokkeåi mellom Totak og Åmot

· Krav om minstevassføring i Tokkeåi mellom Tjønnegrend og Vehus

· Betre vassføring i Smørkleppåi

· Utskifting av vatn i hylen ved Åmot

· Døgnregulering i Vinjevatn, problem med erosjon, båtplassar, bading og fiske

Andre krav:

· Fleire båthamner og utsettingsstader for båt i Totak

· Betre nedkøyring for utsett av båt i Venemo

· Båtutsett og molo i Våmarvatn

· Problem med bruk av båtplassar og naust i Vinjevatn

· Plan for og opparbeiding av turvegar, rasteplassar, fiskeplassar med meir langs Totak
· Gangveg langs elva frå Tveito, langs Vinjevatn og Grungevatn til Tveiten (Pilgrimsvegen)

· Bomveg hytte Venemo

· Standard og status for bru over Vinjevatn

· Ønskje om bru eller klopp fleire stader

· Tørre vassbrønnar mellom Hyljeli og Venemo

Botnedalsvatnet, med Strandstøyldalsvatn, Byrtevatn og Bandak med Tokkeåi

Statskrafts eigne sikrings- og kvalitetsrutinar:

· Rydding av stuvar og rekved langs strendene av Byrtevatn

· Publisering av vasstanden i Botnedalsvatnet, på internett

· Merking og sikring av parti med usikker is

· Rydding av åløpet til Tokkeåi mellom Åmot og Lio

· Innhaldet i tipp frå Lio kraftverk
Naturforvaltningstiltak:

· Nye fiskeundersøkingar i Byrtevatn og Botnedalsvatnet
· Plan for utnytting av Tokkeåi som fiskeelv

Landskapstiltak:

· Ønskje om terskel i øvre del av Botnedalsmagasinet

· Utforming av tersklar i Tokkeåi ved Vistad

· Flaumsikring Botnedalsdammen og Byrtedammen

Endra regulering:

· Minstevassføring frå Byrte dam, i Botnedalsåi, Smågåi, i Byrteåi mot Mosevatn og vidare nedover i Rukkeåi, i Besseåi frå åinntak og ned til Mosevatn og i Tokkeåi ved Ravnejuv

· Oppfylling til kote 738 1. juli kvart år og unngå tapping meir enn 2 m under HRV i Botnedalsvatnet fram til 1. september

· For stor variasjon i vasstanden i Byrtevatn, jamfør konsesjonsavtala

Kulturminne:

· Fløtingsminne i Dalåi, ved Lio kraftverk og i utløpet av Mosvatn

· Registrering av gamle gardar og eventuelt kyrkje/offerplass i Botnedalen

Andre krav:

· Bryggjer, molo og nedkøyring til Byrtevatn

· Turstigar langs Tokkeåi

· Hengebru for kryssing mellom åmøtet Tokkeåi og Dalåi

· Nye vegar i Botnedalen

· Veg Dalen – Bandaksli; vedlikehald og ansvar

· Veg langs Byrtevatn til Omsberg

· Utandørsbasseng på Dalen

· Straumforsyning til Vendalen

· Ulovleg fylling i Tokkeåi

Konsesjonsbehandlinga
St.prp. 32 (1956) gjeld Songa, Vinjevatn, Totak med fleire (Tokke I). Det blei gitt konsesjon for følgjande reguleringsmagasin:
Songavatn (Naustnutvatn, Bjørnsbuvatn, Bufjorden, Kilefjorden, Store Berunutvatn, Store Vrålsbuvatn med fleire. Total reguleringshøgde 35 m. Neddemt areal 16000 da. 

Om Songa heiter det i uttalen frå Fiskerikonsulenten for Det østenfjeldske at: …”Jeg kan her nevne Songavatn og Songavassdraget som er nogen av de beste fiskeområder en for tiden har i Sør-Norge”. Fiskerikonsulent Løkensgard meiner vidare at ei regulering som planlagt ”vil redusere fiskets verdi i Songa betraktelig”. 
Ståvatn/Ulevåvatn: Total reguleringshøgde 21,0/14,0 m. Neddemt areal ca 4000 da. 

Om desse vatna uttalar Røldal heradstyre at ”dei nemnde vatna er gode fiskevatn, som ein må rekne med vert verdlause som fiskevatn etter reguleringa er gjennomførd”. 

Kjelavatn: Total regulering 22 m, neddemt areal 1900 da.
Langesæ/Grunnevatn: Total reguleringshøgde 36,0/5,0 m. Neddemt areal 1800 da.

Øvre Langeidvatn/Kvervesjåvatn/Nedre Langeidvatn: Total regulering 17,0/16,0/17,5 m. Neddemt 3200 da.

Bordalsvatn: Total regulering 39,0 m. Neddemt 1800 da.

Vatjønn: Total regulering 3,0 m. 

Desse vatna blir samla omtala som fjellvatna, og når det gjeld skader for fiske er det ikkje nemnt noko anna enn at ”Flere av de vann som omfattes av den planlagte regulering er meget gode fiskevann som drives godt” (Fiskerikonsulenten for Det østenfjeldske) og at ”reguleringa vil verke skadeleg inn på næringsgrunnlaget i den øvste delen av bygda” (Vinje heradsstyre). 
Som kompensasjon for skader på fiske er det gjort framlegg om utsetting av fisk og eit utvida jakt- og fiskeoppsyn i anleggsperioden. Vidare ønskjer fiskerikonsulenten at det må utførast fiskebiologiske undersøkingar før reguleringa tek til. For å lette vilkåra for fiske krev ein vidare at dei neddemte areala blir rydda før oppdemming. 

Totak: Total regulering 7,3 m. Neddemt areal?

Om fisken i Totak heiter det at han er småfallen. Eit sentralt spørsmål var faren for sandflukt. Både av omsyn til dette og av omsyn til landskapet ønskte Rauland heradstyre at vatnet raskt skulle fyllast opp mot høgaste reguleringsvasstand. Det var søkt om ei regulering på i alt 11,3 m (1,2 m opp og 10,1 m ned). Hovudstyret i NVE fastsette reguleringshøgda til 7,3 m (1,2 m opp og 6,1 m ned). Vidare at Totak alle år innan 1. juli skal vera fylt til alminneleg sommarvasstand, dvs kote 686. 
Vinjevatn: Total regulering 3,5 m (1,3 m opp og 2,2 m ned). Neddemt areal?

Om fisket heiter det at prestegarden har ein del særs gode fiskegrunnar for notfiske som ein reknar med vil bli øydelagt, og at vatnet særleg omkring Sandnes har vore rikt på aure (Kyrkjedepartementet). Vinje formannskap bed om at vasstanden blir halde mest mogleg konstant. 

Elvane:

Fleire elvar får om følgje av reguleringa sterkt redusert eller endra vassføring. Det gjeld mellom anna Bora, Songa, Kjela, Vinjeåi og Tokkeåi. Moglege skadeverknader er ikkje stort nemnt, anna enn at ”Arbeidsutvalet vil elles peike på at reguleringa og utbygging av Tokke i det heile vil skjera sterkt inn i naturinteresser langs heile vassdraget frå Vinje til Dalen, så det vil verta store uthoggingar i skogsdrifta og turrleggje for fiskeri” (Mo heradstyre). 
Konsesjonsreglane:

Ein merkar seg punkt 8 (tiltak for å avhjelpe skader og ulemper for bygdefolks interesser), punkt 10 (tiltak til fremje av fisket, som utsetting, fisketropper, sperre framom tappeluker og tunnelinntak og ”med års mellomrom” å koste fiskebiologiske undersøkingar i berørte område). 

Det som ikkje er med er naturvern. I proposisjonen står det elles mest ingenting om turisme og reiseliv.

St.prp. 121 (1959-60) gjeld overføring av Vinjeåi til Totak, overføring av Totak til Våmarvatn og inntaksmagasin ved Venemo (Tokke II). Vidare regulering av Bitdalsvatn med vidare (Tokke III) og ytterlegare regulering av Førsvatn (Tokke IV). 
Hyljlihyl regulert 3,6m. Neddemt ca 37 da.
Venemo, regulert 37,0 m. Neddemt 1570 da.

Våmarvatn, regulert 10,3 m. Neddemt 740 da.

Bitdalsvatn, regulert 35,0 m. Neddemt 3150 da

Førsvatn, regulert 62,5 m. Neddemt ?

”I Bitdalsvatn med 35 m og Førsvatn med 62,5 m regulering er inngrepene så store at en neppe kan regne med fiskeproduksjon og fiske av noen betydning” (Inspektøren for ferskvannsfisket). Om Tveitevatn og Grungevatn heiter det at ”desse vatna har, og er uvanleg gode fiskevatn – truleg med dei beste i fylket” (Vinje grunneigarlag). Vidare ”det er fedrift, jakt, fiske og turistferdsla dei hev å trøysta seg til. Innkomi av jakti er liti, men fisket gjev eit kjærkome tilskot til hushaldet, kontantar og det viktigaste av alt, det er i saman med ein storfeld natur grunnlaget for turistnæringi” (overrettssakførar Roholdt, for grunneigarane i Vinjevassdraget). Landbruksselskapet peikar på at fisket ikkje har vore så godt utnytta, men at ”interessa for fisket har auka kolossalt”. ”Skaden på ferskvassfisket vert sværande stor….Det mest praktiske vil truleg vera å setja av pengar til eit fiskerifond” heiter det vidare frå selskapet. 
Om vassdraget elles heiter det at reguleringa vil redusere gytevilkåra, men at fiskens gyting kan haldast opp ved utsettingar. ”De fiskerimessige konsekvensene” (ved å ta inn ei rekke småelvar på overføringstunnelane).. ”kan jeg ikke uttale meg om” (Fiskeriinspektøren for ferskvannsfisket). 

Det er tydeleg at erfaringane med reguleringssaker er blitt større. Denne gongen er reiseliv og turisme sterkare vektlagt: ”Turistferdsla har vore ei bra attåtinnkome for mange. Turistane likar seg på grunn av fisket, vert fisket burte vert også turistane burte. – Men også bygdefolket finn hugnad i å byte om strævet frå småbruket med litt fiske ein gong imillom” (Vinje grunneigarnemnd). ”Ein må her ikkje berre taka omsyn til skaden på fisket, men kanskje vel så mykje kva skade ein skjemd utsjånad har for turistnæringa” (Vinje kommunestyre). Fleire har krav om tersklar for å betre synsinntrykk og fiske. 
Konsesjonsreglane er utvida med eit punkt 16 om å ta vare på natur og kulturminne. Vidare er bygdefolks interesser konkretisert med plikt til å ta vare på og halde opne vegar med vidare for allmenta (punkt 6). Det er også med reglar for merking av usikker is med vidare. 

St.prp. 124 (1963-64) gjeld Kjela kraftverk, Byrte kraftverk og Lio kraftverk (Tokke IV, V og VI). To av konsesjonane er ikkje nytta fullt ut. Det gjeld regulering av Poddevatn og Strandstøyldalsvatnet. 
Botnedalsvatn, regulert 35,0 m. Neddemt 1015 da, mellom anna 25 eldre støylshus og buer.

Byrtevatn, regulert 18,3 m. Neddemt 965 da.

Om fisket i Botnedalsvatnet heiter det at det vil bli totalskadd (Statskraftverkene). I Byrtevatn heiter det at det kan bli fare for erosjon langs strendene, og at utsjånaden på ettervinteren vil bli skjemmande. Vidare at fisket vil bli sterkt skadd (Statskraftverkene). For Byrtevatn uttalar overrettsakførar Roholdt på vegne av grunneigarane at ”Folket i denne vesle vakre bygdi ville gjerne ha vore spard for dette radikale reguleringsinngrepet”. Kommunestyret i Mo peikar på at det er særs viktig å få Byrtevatn og Botnedalsvatn fylt (eller nær fylt) til 1. juli. Mo grunneigarlag ønskjer at Vassdragsvesenet blir pålagt å halde ein terskel i Fiskebergløken ved Botnedalsvatn. 
Statkraft gjekk med på å prøve å halde så høg sommarvasstand som mogleg i Byrtevatn, men meinte at eit krav om oppfylling av begge magasina til 1. juli ville vera ugjennomførbart. Som kompensasjon tok Statkraft på seg bygging av 5 tersklar i Kjelavassdraget og terskel i Mosvatn. Om terskelkravet i Fiskebergløken meinte Statkraft at saka burde overlatast til seinare avgjerd i departementet etter at saka er nærare klarlagt. Industridepartementet ville ikkje føreslå oppretta noko fiskefond, men ville vurdere å ta saka opp på ny dersom Landbruksdepartementet ville ta opp spørsmålet. Byrtevatn skal fyllast inntil kote 443,6 pr 1. juli, om det kan overførast nok vatn frå Botnedalen. 

